ԱՄՓՈՓԱԹԵՐԹ
«ԸՍՏ ԳԵՐԱՏԵՍՉԱԿԱՆ ՊԱՏԿԱՆԵԼՈՒԹՅԱՆ ՊԵՏԱԿԱՆ ԳԱՂՏՆԻՔԻ ՇԱՐՔԻՆ ԴԱՍՎՈՂ ՏԵՂԵԿՈՒԹՅՈՒՆՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ առողջապահության նախարարություն
	24.08.2023թ.

	
	N ԱԱ/16/19098-2023

	Հավելվածի 24-րդ (նոր խմբ.՝ կետ 25) կետում «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» սյունակում ավելացնել «ՀՀ առողջապահության նախարարություն», քանի որ Առողջապահության նախարարությունը համակարգում է բնակչության բժշկական օգնությունն ու սպասարկումը, հակահամաճարակային միջոցառումները, արդյունքում` ունենում է ազգային անվտանգությանը սպառնացող ռիսկային տվյալներ:
	Ընդունվել է

	2. ՀՀ պետական պահպանության ծառայություն
	23.08.2023թ.

	
	N 19/1673

	Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին» Կառավարության որոշման նախագծի ցանկի 6-րդ (նոր խմբ.՝ կետ 7), 7-րդ (նոր խմբ.՝ կետ 8), 20-րդ (նոր խմբ.՝ կետ 21), 21-րդ (նոր խմբ.՝ կետ 22), 22-րդ (նոր խմբ.՝ կետ 23), 30-րդ (նոր խմբ.՝ կետ 31), 33-րդ (նոր խմբ.՝ կետ 38), 36-րդ (նոր խմբ.՝ կետ 41), 38-րդ (նոր խմբ.՝ կետ 43) և                 39-րդ (նոր խմբ.՝ կետ 44) կետերում ընդգրկված պետական գաղտնիք պարունակող տեղեկությունները տնօրինելու լիազորություններով օժտված պետական մարմինների թվում առաջարկում ենք ավելացնել ՀՀ պետական պահպանության ծառայությունը: 
	Մասամբ է ընդունվել
Նախագծի 8-րդ կետում առաջարկվող լրացումը չի կատարվել՝ հաշվի առնելով «Հայաստանի Հանրապետության կառավարության 1998 թվականի մարտի 13-ի N 173 որոշման մեջ լրացումներ կատարելու մասին» Կառավարության որոշման նախագծի վերաբերյալ 20.09.2023թ. պետաիրավական նախարարական կոմիտեի նիստի քննարկման արդյունքները:

	3. ՀՀ պաշտպանության նախարարություն
	29.08.2023թ.

	
	ՊՆ/510/5312-2023

	Առաջարկում ենք նախագծի հավելվածի 4-րդ գլխի 42-րդ կետի (նոր խմբ.՝ կետ 47) երրորդ սյունակում` որպես լիազոր պետական մարմին նախատեսել նաև Պաշտպանության նախարարությանը:
	Ընդունվել է

	4. ՀՀ կրթության, գիտության, մշակույթի և սպորտի նախարարություն
	29.08.2023թ.

	
	01/26/22759-2023

	ՀՀ կրթության, գիտության, մշակույթի և սպորտի նախարարությունը առաջարկում է «Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին» ՀՀ կառավարության որոշման նախագծի հավելվածի աղյուսակում 17-րդ (նոր խմբ.՝ կետ 18), 22-րդ (նոր խմբ.՝ կետ 23) և 27-րդ (նոր խմբ.՝ կետ 28) կետերի երրորդ սյունակում լրացնել                    «ՀՀ կրթության, գիտության, մշակույթի և սպորտի նախարարություն» բառերը:
	Ընդունվել է

	5. ՀՀ կադաստրի կոմիտե

	28.08.2023թ.

	
	N ՍԹ/11694-2023

	Նկատի ունենալով, որ Կադաստրի կոմիտեի կողմից հատուկ (գաղտնի) ընթացակարգով իրականացվում են անշարժ գույքերի նկատմամբ իրավունքների պետական գրանցումներ` առաջարկում ենք «Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին» ՀՀ կառավարության որոշման նախագծի հավելվածի ցանկի «1. Ռազմական բնագավառի տեղեկությունները» բաժնի 11-րդ (նոր խմբ.՝ կետ 12) կետի 3-րդ սյունակում լրացնել «ՀՀ կադաստրի կոմիտե» անվանումը, իսկ նույն բաժնի 7-րդ (նոր խմբ.՝ կետ 8) և «3. Տնտեսության, գիտության և տեխնիկայի բնագավառի տեղեկությունները» բաժնի 32-րդ կետի (նոր խմբ.՝ կետ 33) 3-րդ սյունակներում լրացնել «ՀՀ կադաստրի կոմիտե, եթե իրավունքի պետական գրանցման համար հիմք հանդիսացող փաստաթղթերում արտացոլվելու են գաղտնիք պարունակող տեղեկություններ» նախադասությունը: 
	Ընդունվել է

	6. ՀՀ հակակոռուպցիոն կոմիտե
	29.08.2023թ.

	
	N 18-7090-2023

	«Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին» Կառավարության որոշման նախագծի այսուհետ՝ Նախագիծ վերաբերյալ Հակակոռուպցիոն կոմիտեի նկատառումները հանգում են հետևյալին.
Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը սահմանող Նախագծի հավելվածի 4-րդ բաժինը սահմանում է հետախուզական, արտաքին հետախուզական, հակահետախուզական, օպերատիվ- հետախուզական գործունեության բնագավառի տեղեկությունները և դրանք տնօրինելու լիազորությամբ օժտված մարմինների շրջանակը: Նախագծի հավելվածի նույն բաժնի 33-րդ (նոր խմբ.՝ կետ 38) և 36-րդ (նոր խմբ.՝ կետ 41) կետերի ուսումնասիրությունից պարզ է դառնում, որ դրանցում սահմանված՝ տեղեկությունները տնօրինելու լիազորությամբ օժտված պետական մարմինների շարքում ՀՀ հակակոռուպցիոն կոմիտեն ներառված չէ:
Մինչդեռ՝ «Օպերատիվ-հետախուզական գործունեության մասին» օրենքի 14-րդ հոդվածի համաձայն. «1. Օրենքով նախատեսված դեպքերում և կարգով կարող են անցկացվել օպերատիվ-հետախուզական հետևյալ միջոցառումները.
1) օպերատիվ հարցում.
2) օպերատիվ տեղեկությունների ձեռքբերում.
3) համեմատական հետազոտումների նմուշների հավաքում.
4) հսկիչ գնում.
5) վերահսկելի մատակարարում և գնում.
6) իրերի և փաստաթղթերի հետազոտում.
7) արտաքին դիտում.
8) ներքին դիտում.
9) անձի նույնացում.
10) շենքերի, կառույցների, տեղանքի, շինությունների և տրանսպորտային միջոցների հետազոտում.
11) նամակագրության, և այլ ոչ թվային հաղորդակցության վերահսկում.
12) թվային, այդ թվում՝ հեռախոսային հաղորդակցության վերահսկում.
13) օպերատիվ ներդրում.
14) օպերատիվ փորձարարություն.
15) ֆինանսական գործարքների վերահսկում.
16) կաշառք ստանալու կամ կաշառք տալու նմանակում:
Օպերատիվ-հետախուզական միջոցառումները սահմանվում են միայն օրենքով:
...
4. Մաքսային մարմիններն իրավունք ունեն անցկացնելու սույն հոդվածի 1-ին մասի 1-ին, 2-րդ, 3-րդ, 5-րդ, 6-րդ, 7-րդ, 8-րդ, 9-րդ, 13-րդ և 14-րդ կետերով նախատեսված օպերատիվ-հետախուզական միջոցառումները:
5. Հարկային մարմիններն իրավունք ունեն անցկացնելու սույն հոդվածի 1-ին մասի 1-ին, 2-րդ, 3-րդ, 4-րդ, 5-րդ, 6-րդ, 7-րդ, 10-րդ, 13-րդ և 14-րդ կետերով նախատեսված օպերատիվ-հետախուզական միջոցառումները:
6. Քրեակատարողական ծառայության մարմիններն իրավունք ունեն անցկացնելու սույն հոդվածի 1-ին մասի 1-ին, 2-րդ, 3-րդ, 5-րդ, 6-րդ, 7-րդ, 8-րդ, 9-րդ, 10-րդ, 11-րդ, 12-րդ, 13-րդ և 14-րդ կետերով նախատեսված օպերատիվ-հետախուզական միջոցառումները` միայն Հայաստանի Հանրապետության արդարադատության նախարարության քրեակատարողական հիմնարկների տարածքներում:
7. Հակակոռուպցիոն կոմիտեն իրավունք ունի անցկացնելու սույն հոդվածի 1-ին մասի 1-16-րդ կետերով նախատեսված օպերատիվ-հետախուզական միջոցառումները:
...»:
Վերոհիշյալ հոդվածի ուսումնասիրությունից ակնհայտորեն պարզ է դառնում,  որ Հակակոռուպցիոն կոմիտեն, ի տարբերություն այլ պետական մարմինների, այդ թվում՝ ՀՀ պետական եկամուտների կոմիտեի, ինչպես նաև ՀՀ արդարադատության նախարարության, օժտված է օրենքով նախատեսված օպերատիվ-հետախուզական միջոցառումների բոլոր տեսակները իրականացնելու լիազորությամբ:
Նման պայմաններում, կարծում ենք, որ Նախագծի հավելվածով սահմանված՝ ըստ գերատեսչական պատկանելության պետական գաղտնիքի շարքին դասվող տեղեկությունների ցանկի չորրորդ՝ հետախուզական, արտաքին հետախուզական, հակահետախուզական, օպերատիվ-հետախուզական գործունեության բնագավառի տեղեկություններ բաժնի 33-րդ (նոր խմբ.՝ կետ 38) և 36-րդ (նոր խմբ.՝ կետ 41) կետերով սահմանված տեղեկությունները տնօրինելու լիազորությամբ օժտված պետական մարմինների շարքում պետք է ավելացնել նաև «ՀՀ հակակոռուպցիոն կոմիտե» բառերը:
	Ընդունվել է

	7. Երևանի քաղաքապետարան
	28.08.2023թ.

	
	N 01/157262-2023

	«Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին» ՀՀ կառավարության որոշման նախագծով առաջարկվում է հաստատել ըստ գերատեսչական պատկանելության պետական գաղտնիքի շարքին դասվող տեղեկությունների ցանկը: Նախագծով իրավական ակտի բնույթը նշված է «Լ»՝ ներքին (լոկալ):
Այս առումով հայտնում ենք, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Տվյալ դեպքում նկատի ունենալով Նախագծով առաջարկվող կարգավորումների բովանդակությունը և այն հանգամանքը, որ դրանով առաջարկվող կարգավորումները վերաբերվում են նաև տեղական ինքնակառավարման մարմիններին՝ հայտնում ենք, որ ներկայացված Նախագծում իրավական ակտի բնույթի վերաբերյալ նշումն անհրաժեշտ է վերանայել՝ համապատասխանեցնելով «Նորմատիվ իրավական ակտերի մասին» օրենքի 2-րդ հոդվածի պահանջներին:
	Ընդունվել է

	2. Միևնույն ժամանակ, նկատի ունենալով այն հանգամանքը, որ Նախագծին կից ներկայացված հավելվածով առաջարկվող կարգավորումները վերաբերվում են նաև տեղական ինքնակառավարման մարմիններին՝ հայտնում ենք, որ Նախագծին կից ներկայացված հավելվածի աղյուսակի երկրորդ սյունակի 3-րդ բաժնում «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» բառերն անհրաժեշտ է վերանայել:
	Ընդունվել է

	8. ՀՀ շրջակա միջավայրի նախարարություն
	29.08.2023թ.

	
	N 1/12.2/12423

	1. Նախագծի ցանկից հանել 21-րդ (նոր խմբ.՝ կետ 22), 22-րդ (նոր խմբ.՝ կետ 23) և 27-րդ (նոր խմբ.՝ կետ 28) կետերում նշված «ՀՀ շրջակա միջավայրի նախարարություն» բառերը, քանի որ շրջակա միջավայրի նախարարությունը տվյալ լիազորություններով օժտված չէ.
	Ընդունվել է

	2.Նախագծի հավելվածի 28-րդ (նոր խմբ.՝ կետ 29) կետի 1-ին սյունակը շարադրել հետևյալ խմբագրությամբ.  «Պետության պաշտպանության և  անվտանգության նպատակով իրականացվող հիդրոօդերևութաբանության և գեոֆիզիկայի բնագավառում աշխատանքների, ինչպես նաև հատուկ երկրաբանագեոֆիզիկական հետազոտությունների արդյունքները բացահայտող տեղեկությունները».
	Ընդունվել է

	3.Նախագծի հավելվածի 3-րդ սյունակում՝ «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները», լրացնել՝
 ա) 22-րդ (նոր խմբ.՝ կետ 23) կետում՝ «ՀՀ կրթության, գիտության, մշակույթի և սպորտի նախարարություն»,
	Ընդունվել է

	 բ) 24-րդ (նոր խմբ.՝ կետ 25) կետում՝ «ՀՀ շրջակա միջավայրի նախարարություն»,
	Ընդունվել է

	 գ) 27-րդ (նոր խմբ.՝ կետ 28) կետում՝ «ՀՀ ԳԱԱ», «ՀՀ կրթության, գիտության, մշակույթի և սպորտի նախարարություն»,
	Ընդունվել է

	 դ) 28-րդ (նոր խմբ.՝ կետ 29) կետում՝ «ՀՀ տարածքային կառավարման և ենթակառուցվածքների նախարարություն», 
	Չի ընդունվել
ՀՀ տարածքային կառավարման և ենթակառուցվածքների նախարարությունից համապատասխան առաջարկ չի ստացվել:

	ե) 29-րդ (նոր խմբ.՝ կետ 30) կետում՝ «ՀՀ շրջակա միջավայրի նախարարություն» բառերը:
	Ընդունվել է

	9. ՀՀ էկոնոմիկայի նախարարություն
	28.08.2023թ.

	
	N 01/16513-2023

	1. «Հայաստանի Հանրապետության կառավարության 1998 թվականի մարտի 13-ի N 173 որոշումն ուժը կորցրած ճանաչելու մասին» կառավարության որոշման նախագծի վերաբերյալ դիտողություններ ու առաջարկություններ չունենք:
	

	2. «Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին» կառավարության որոշման նախագծի վերաբերյալ առաջարկում ենք.
1) «Ըստ գերատեսչական պատկանելության պետական գաղտնիքի շարքին դասվող տեղեկությունների ցանկի» (այսուհետ՝ Ցանկ) 1-ին կետի 3-րդ սյունակում ավելացնել «ՀՀ տարածքային կառավարման մարմիններ» բառերը՝ հաշվի առնելով «Պաշտպանության մասին» օրենքի 29.1 հոդվածի 6-րդ մասի դրույթները,
	Ընդունվել է

	2) Ցանկի 2-րդ կետի (նոր խմբ.՝ կետ 3) 3-րդ սյունակում ավելացնել «ՀՀ տարածքային կառավարման մարմիններ» բառերը՝ հաշվի առնելով «Պաշտպանության մասին» օրենքի 11-րդ հոդվածի 
2-րդ մասի 9-րդ կետի դրույթները,
	Չի ընդունվել
Նշված մարմինները մասնակցում են 3-րդ կետի 3-րդ սյունակում նշված մարմինների կողմից իրականացվող գործառույթին, այն կատարում են վերջիններիս հետ համատեղ, այլ ոչ թե ինքնուրույն:

	3) Ցանկի 5-րդ (նոր խմբ.՝ կետ 6) կետի 3-րդ սյունակում ավելացնել «ՀՀ տարածքային կառավարման մարմիններ» բառերը՝ հաշվի առնելով «Պաշտպանության մասին» օրենքի 11-րդ հոդվածի
2-րդ մասի 8-րդ կետի դրույթները,
	Ընդունվել է

	4) Ցանկի 11-րդ (նոր խմբ.՝ կետ 12) կետի 3-րդ սյունակում ավելացնել «ՀՀ քաղաքաշինության կոմիտե, ՀՀ պետական գույքի կառավարման կոմիտե, Պահեստային կառավարման կետեր ունեցող ՀՀ պետական կառավարման համակարգի մարմիններ»՝ հաշվի առնելով այն հանգամանքը, որ «հատուկ պահպանվող և մուտքի ու ելքի հատուկ կարգ ունեցող օբյեկտներ» են համարվում նաև պահեստային կառավարման կետերը,
	Ընդունվել է

	5) Ցանկի 14-րդ (նոր խմբ.՝ կետ 15) կետի 3-րդ սյունակում ավելացնել «Պետական կառավարման համակարգի մարմինները համակարգվող ոլորտի մասով» բառերը՝ հաշվի առնելով «Պաշտպանության մասին» օրենքի 11-րդ հոդվածի 1-ին մասի 1-ին կետի դրույթները:
	Ընդունվել է

	10. ՀՀ տարածքային կառավարման և ենթակառուցվածքների նախարարություն
	30.08.2023թ.

	
	N ԳՍ/19/26527-2023

	1. Նախագծի հավելվածի 1-ին կետի Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները սյունյակում առաջարկում ենք լրացնել «ՀՀ մարզպետների աշխատակազմեր» բառերով՝ հաշվի առնելով «Պաշտպանության մասին» ՀՀ օրենքի 29.1 հոդվածի 6-րդ մասի պահանջները:
	Ընդունվել է

	2. Նախագծի հավելվածի 2-րդ (նոր խմբ.՝ կետ 3) կետում Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները սյունակում առաջարկում ենք լրացնել «ՀՀ մարզպետների աշխատակազմեր» բառերով՝ հաշվի առնելով, որ «Պաշտպանության մասին» ՀՀ օրենքի 11-րդ հոդվածի 2-րդ մասի 9-րդ կետի համաձայն տարածքային կառավարման մարմինները  մասնակցում են մարզի վարչական տարածքի օպերատիվ սարքավորմանն ու օժանդակում դրա իրագործմանը:
	Չի ընդունվել
Նշված մարմինները մասնակցում են 3-րդ կետի 3-րդ սյունակում նշված մարմինների կողմից իրականացվող գործառույթին, այն կատարում են վերջիններիս հետ համատեղ, այլ ոչ թե ինքնուրույն:

	3. Նախագծի հավելվածի 5-րդ (նոր խմբ.՝ կետ 6) և 8-րդ (նոր խմբ.՝ կետ 9) կետերում Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները սյունյակում առաջարկում ենք լրացնել «Քաղաքացիական պաշտպանության հանրապետական ծառայություններ», «ՀՀ մարզպետների աշխատակազմեր», «ՀՀ համայնքապետարանների աշխատակազմեր» և «Երևանի քաղաքապետարան» բառերով՝ հաշվի առնելով, որ «Քաղաքացիական պաշտպանության ծառայությունների ստեղծման, նախապատրաստման և գործունեության կարգը սահմանելու մասին» ՀՀ կառավարության 10.04.2003թ. N 384-Ն որոշման համաձայն՝ քաղաքացիական պաշտպանության ծառայություններն ստեղծվում են պետական կառավարման հանրապետական, տարածքային ու տեղական ինքնակառավարման մարմիններում և այդ ծառայությունների գործունեության պահովման նպատակով բացի կանոնադրություններից հաստատվում են նաև վերջիններիս պլանները, որոնք ունեն «Գաղտնի» դրոշմագիր: Ավելին, քաղաքացիական պաշտպանության բոլոր մակարդակների ծառայությունների պլաններում ընդգրկված քաղաքացիական պաշտպանության ուժերի ու միջոցների  վերաբերյալ տեղեկությունների տնօրինողներ են հանդիսանում վերոգրյալ մարմինները:
	Ընդունվել է

	 4. Միաժամանակ ամբողջ հավելվածում «Տարածքային կառավարման մարմիններ» և «Տեղական ինքնակառավարման մարմիններ» եզրույթներն առաջարկում ենք փոխարինել «ՀՀ մարզպետների աշխատակազմեր» և «ՀՀ համայնքապետարանների աշխատակազմեր» բառերով, քանի որ նախագծի կարգավորման ներքո են գտնվում վերոգրյալ մարմինները:
	Ընդունվել է

	5. Նախագծի հավելվածի 11-րդ (նոր խմբ.՝ կետ 12) կետում Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները սյունյակում առաջարկում ենք լրացնել «Կառավարման պահեստային կետեր ունեցող պետական մարմիններ» բառերով, քանի որ կառավարման պահեստային կետերի մուտքի ու ելքի կարգի, դրանց տեղաբաշխման, նշանակության, պաշտպանվածության ու պատրաստականության աստիճանի, դրանց նախագծման և շինարարության, ինչպես նաև այդ օբյեկտների համար տարածքներ հատկացնելու մասին տեղեկությունները ենթակա են գաղտնագրման և նշված տեղեկությունների տնօրինողներ են հանդիսանում այդ մարմինները:
	Ընդունվել է

	6. Նախագծի հավելվածի 12-րդ (նոր խմբ.՝ կետ 13) կետում Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները սյունյակից առաջարկում ենք հանել «ՀՀ տարածքային կառավարման և ենթակառուցվածքների նախարարություն» բառերը, քանի որ վերջինս չի տիրապետում նշված տեղեկություններին և դրանց տնօրինումը դուրս է վերջինիս իրավասությունների շրջանակներից:
	Ընդունվել է

	7. Նախագծի հավելվածի 13-րդ (նոր խմբ.՝ կետ 14) կետում «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները սյունյակում առաջարկում ենք լրացնել «ՀՀ ներքին գործերի նախարարություն», «ՀՀ մարզպետների աշխատակազմեր», «ՀՀ համայնքապետարանների աշխատակազմեր» և «Երևանի քաղաքապետարան» բառերով, քանի որ «Քաղաքացիական պաշտպանության» և «Արտակարգ իրավիճակներում բնակչության պաշտպանության մասին» ՀՀ օրենքների համաձայն վերջիններս են կազմակերպում և ապահովում բնակչության տարահանումը, պատսպարումը և անհատական պաշտպանության միջոցներով ապահովումը, ուստի վերջիններս նույնպես հանդիսանում են այդ տեղեկությունների տնօրինողներ:
	Ընդունվել է

	8. Նախագծի հավելվածի 23-րդ (նոր խմբ.՝ կետ 24) կետում «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները սյունյակում առաջարկում ենք լրացնել «ՀՀ մարզպետների աշխատակազմեր», «ՀՀ համայնքապետարանների աշխատակազմեր» և «Երևանի քաղաքապետարան» բառերով, քանի վերջիններս են ապահովում բնակչության անվտանգ վայրեր տարահանումը և պատսպարումը, հետևաբար տնօրինում են այդ տեղեկություններին:
	Ընդունվել է

	9. Նախագծի հավելվածի 24-րդ (նոր խմբ.՝ կետ 25) կետում «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները սյունյակում առաջարկում ենք լրացնել «Պետական կառավարման համակարգի մարմիններ», «ՀՀ մարզպետների աշխատակազմեր», «ՀՀ համայնքապետարանների աշխատակազմեր» և «Երևանի քաղաքապետարան» բառերով՝ հաշվի առնելով «Քաղաքացիական պաշտպանության մասին» օրենքի 9-րդ հոդվածի 5-րդ մասի գ) կետի պահանջը:
	Ընդունվել է

	10. Նախագծի հավելվածի 26-րդ (նոր խմբ.՝ կետ 27) կետում «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները սյունյակում առաջարկում ենք լրացնել «Պետական կառավարման համակարգի մարմիններ», «ՀՀ մարզպետների աշխատակազմեր», «ՀՀ համայնքապետարանների աշխատակազմեր», «Երևանի քաղաքապետարան» և «Զորահավաքային առաջադրանք ունեցող կազմակերպոթւյուններ» բառերով՝ հաշվի առնելով «Պաշտպանության մասին» ՀՀ օրենքի 11-րդ հոդվածի 1-ին մասի 1-ին կետը, 11-րդ հոդվածի 2-րդ մասի 2-րդ կետի, 12-րդ հոդվածի 1-ին մասի 1-ին կետը և 13-րդ հոդվածի 1-ին մասի 3-րդ կետը:
	Մասամբ է ընդունվել
Զորահավաքային առաջադրանք ունեցող կազմակերպությունները չեն նախատեսվել ցանկում, քանի որ դրանք առնչվում են նշված գաղտնիքին, սակայն այդ տեղեկությունների ստեղծողն ու տնօրինողը չեն:

	11. Նախագծի հավելվածի 42-րդ կետում (նոր խմբ.՝ կետ 47) Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները սյունյակում առաջարկում ենք լրացնել «Պետական կառավարման համակարգի մարմիններ», «ՀՀ մարզպետների աշխատակազմեր», «ՀՀ համայնքապետարանների աշխատակազմեր», «Երևանի քաղաքապետարան», քանի որ վերոգրյալ բոլոր մարմինների պետական գաղտնիքի պահպանության և պաշտպանության նպատակով ստեղծված բոլոր ստորաբաժանումները կամ պատասխանատու պաշտոնատար անձինք տնօրինում են պետական գաղտնիք պարունակող տեղեկությունների պահպանության մեթոդների ու միջոցների մասին տեղեկություններին:
	Չի ընդունվել
Թվարկված մարմինները չեն տնօրինում նշված տեղեկությունները, այլ ըստ անհրաժեշտության օգտվում են դրանցից:

	Ջրային կոմիտե
Առաջարկում ենք հստակեցնել որոշման հավելվածով հաստատվող ցանկի 32-րդ (նոր խմբ.՝ կետ 33) կետի «խոշոր բնակավայրեր» հասկացությունը, կամ նույն կետում սահմանել խոշոր բնակավայրերը բնութագրող չափորոշիչ։
	Չի ընդունվել
Չափորոշիչների սահմանումը քննարկվող իրավական ակտի կարգավորման առարկայից դուրս է: Միաժամանակ, նշված հասկացությունը լայնորեն կիրառվում է օրենսդրության մեջ, այդ թվում` Կառավարության հնգամյա ծրագրում, ինչպես նաև այլ օրենսդրական ու ենթաօրենսդրական ակտերում (օր.` «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենք, «Ավտոմոբիլային ճանապարհների մասին» օրենք, Կառավարության 08.12.2022թ. N 1909-Ն որոշում և այլն):

	ՀՀ Արագածոտնի մարզպետի աշխատակազմ
Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին Կառավարության որոշման նախագծի հավելվածի 25-րդ (նոր խմբ.՝ կետ 26) կետում «մարզպետարաններ» բառը փոխարինել «մարզպետների աշխատակազմեր» բառերով՝ հիմք ընդունելով ՀՀ Վարչապետի 2022թ-ի դեկտեմբերի 29-ի թիվ 1550-Լ որոշման պահանջները։
	Ընդունվել է

	ՀՀ Գեղարքունիքի մարզպետի աշխատակազմ
Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին Կառավարության որոշման նախագծի վերաբերյալ առաջարկում եմ՝ 
1․ որոշման նախագծի հավելվածի 1-ին, 23-րդ (նոր խմբ.՝ կետ 24) և 24-րդ (նոր խմբ.՝ կետ 25) կետերի                 3-րդ սյունակը լրացնել  ՀՀ մարզպետների աշխատակազմեր բառերով և 25-րդ (նոր խմբ.՝ կետ 26) կետի 3-րդ սյունակում՝ ՀՀ մարզպետարաններ բառերը փոխարինել ՀՀ մարզպետների աշխատակազմեր բառերով:
	Ընդունվել է

	ՀՀ Կոտայքի մարզպետի աշխատակազմ
1. Նախագծի հավելվածում ներկայացված ցանկի 3-րդ սյունակի վերնագրում Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները բառերը փոխարինել Պետական գաղտնիք պարունակող տեղեկությունները տնօրինելու լիազորություններով օժտված պետական և տեղական ինքնակառավարման մարմինները բառերով, քանի որ ցանկում (1-ին և 29-րդ (նոր խմբ.՝ կետ 30) կետեր) որպես պետական գաղտնիք պարունակող տեղեկությունները տնօրինելու լիազորություններով օժտված մարմիններ ներկայացված են նաև ՀՀ տեղական ինքնակառավարման մարմինները:  
	Ընդունվել է

	2. Նախագծի հավելվածում ներկայացված ցանկի 1-ին և 29-րդ (նոր խմբ.՝ կետ 30) կետերում որպես պետական գաղտնիք պարունակող տեղեկությունները տնօրինելու լիազորություններով օժտված պետական մարմիններ ներառել նաև ՀՀ մարզպետների աշխատակազմերին, քանի որ այդ տեղեկությունները` ՀՀ տեղական ինքնակառավարման մարմինների հետ կարող են տնօրինել նաև ՀՀ մարզպետների աշխատակազմերը: 
	Ընդունվել է

	3. Նախագծի հավելվածում ներկայացված ցանկի 25-րդ (նոր խմբ.՝ կետ 36) կետում ՀՀ մարզպետարաններ բառերը փոխարինել ՀՀ մարզպետների աշխատակազմեր բառերով, քանի որ ՀՀ վարչապետի 2022թ. դեկտեմբերի 29-ի Հայաստանի Հանրապետության մարզպետների աշխատակազմերի կանոնադրությունները հաստատելու մասին N 1550-Լ որոշման համաձայն` մարզպետարանի փոխարեն գործում է մարզպետի աշխատակազմ մարմինը:
	Ընդունվել է

	ՀՀ Շիրակի մարզպետի աշխատակազմ
1. «Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին» ՀՀ կառավարության որոշման նախագիծ.
1) Հիմք ընդունելով ՀՀ կառավարության 2022 թվականի դեկտեմբերի 29-ի «Հայաստանի Հանրապետության մարզպետների աշխատակազմերի կանոնադրությունները հաստատելու մասին» №1550-Լ որոշումը՝ առաջարկում ենք նախագծի հավելվածի 25-րդ (նոր խմբ.՝ կետ 26) կետի 3-րդ սյունակի «ՀՀ մարզպետարաններ» բառերը փոխարինել «ՀՀ մարզպետների աշխատակազմեր» բառերով,
	Ընդունվել է

	2) Առաջարկում ենք քննարկել նախագծի հավելվածի 19-րդ (նոր խմբ.՝ կետ 20), 23-րդ (նոր խմբ.՝ կետ 24), 24-րդ (նոր խմբ.՝ կետ 25), 26-րդ (նոր խմբ.՝ կետ 27), 29-րդ (նոր խմբ.՝ կետ 30), 31-րդ (նոր խմբ.՝ կետ 32) կետերի 3-րդ սյունակում «ՀՀ մարզպետների աշխատակազմեր» բառերը լրացնելու հնարավորության հարցը,
	Ընդունվել է

	3) Առաջարկում ենք քննարկել նախագծի հավելվածի 23-րդ (նոր խմբ.՝ կետ 24) կետի 2-րդ սյունակի «ապահովվածության աստիճանի» բառերից հետո «, տարահանման երթուղիների և տեղաբաշխման վայրերի ու դրանց հնարավորությունների» բառերի լրացման հնարավորության հարցը,
	Ընդունվել է

	4) Առաջարկում ենք նախագծի հավելվածի 1-ին և 29-րդ (նոր խմբ.՝ կետ 30) կետերի 3-րդ սյունակից հանել «ՀՀ տեղական ինքնակառավարման մարմիններ» բառերը՝ այն համապատասխանեցնելով ՀՀ կառավարության 1997 թվականի օգոստոսի 19-ի №350 որոշմամբ հաստատված ցանկին, համաձայն որի, բացի Երևանի քաղաքապետից, այլ տեղական ինքնակառավարման մարմիններ օժտված չեն տեղեկությունները պետական և ծառայողական գաղտնիքի շարքը դասելու լիազորություններով: Հակառակ դեպքում, առաջարկում ենք նախագծի 23-րդ (նոր խմբ.՝ կետ 24), 24-րդ (նոր խմբ.՝ կետ 25), 25-րդ (նոր խմբ.՝ կետ 26) և 26-րդ (նոր խմբ.՝ կետ 27) կետերի 3-րդ սյունակում ևս լրացնել «ՀՀ տեղական ինքնակառավարման մարմիններ» բառերը՝ համապատասխան լրացում (փոփոխություն) կատարելով նաև ՀՀ կառավարության 1997 թվականի օգոստոսի 19-ի №350 որոշմամբ հաստատված ցանկում:
Հակիրճ պարզաբանումներ՝ սույն Առաջարկությունների 1-ին կետի 2-րդ և 3-րդ ենթակետերով առաջարկվող լրացումների վերաբերյալ.
հիմք ընդունելով «Տարածքային կառավարման մասին» ՀՀ օրենքի 18-րդ, 19-րդ հոդվածների, «Քաղաքացիական պաշտպանության մասին» ՀՀ օրենքի 7-րդ, 8-րդ, 9-րդ, 13-րդ հոդվածների, «Պաշտպանության մասին» ՀՀ օրենքի 5-րդ հոդվածի, 11-րդ հոդվածի 2-րդ մասի, 24-րդ հոդվածի, «Ռազմական դրության իրավական ռեժիմի մասին» ՀՀ օրենքի 8-րդ հոդվածի, 9-րդ հոդվածի 2-րդ մասի, 12-րդ հոդվածի դրույթները՝
· կետ 19 (նոր խմբ.՝ կետ 20)՝ ՀՀ մարզպետը համապատասխան մարզի տարածքում կազմակերպում և ղեկավարում է սննդամթերքի, բժշկական ու նյութատեխնիկական անհրաժեշտ պաշարների ստեղծման և պահպանման, ինչպես նաև նյութատեխնիկական պաշարների, տրանսպորտային և այլ միջոցների նպատակային օգտագործման ապահովման աշխատանքները, որոնք ապահովվում են քաղաքացիական պաշտպանության մարզային ծառայությունների միջոցով,
· կետ 23 (նոր խմբ.՝ կետ 24)՝ ՀՀ մարզպետը համապատասխան մարզի տարածքում կազմակերպում և ղեկավարում է քաղաքացիական պաշտպանության ուժերի ստեղծման, պատրաստման և մշտական պատրաստվածության ապահովման աշխատանքները, ինչպես նաև պլանավորում և իրականացնում է տարահանման աշխատանքները,
· կետ 24 (նոր խմբ.՝ կետ 25)՝ ՀՀ մարզպետը հաստատում և գործողության մեջ է դնում համապատասխան մարզի քաղաքացիական պաշտպանության պլանը,
· կետ 26 (նոր խմբ.՝ կետ 27)՝ ՀՀ մարզպետը մշակում է համապատասխան զորահավաքային պլանը և ապահովում դրա կատարումը, ապահովում է զորահավաքային առաջադրանքների ու ծրագրերի իրականացումը,
· կետ 29 (նոր խմբ.՝ կետ 30)՝ ՀՀ մարզպետը համապատասխան մարզի տարածքում կազմակերպում և ղեկավարում է սննդամթերքի, բժշկական ու նյութատեխնիկական անհրաժեշտ պաշարների ստեղծման և պահպանման աշխատանքները, մշակում է համապատասխան զորահավաքային պլանը,
· կետ 31 (նոր խմբ.՝ կետ 32)՝ ՀՀ մարզպետը համապատասխան մարզի տարածքում կազմակերպում և ղեկավարում է տրանսպորտային և այլ միջոցների նպատակային օգտագործման ապահովման աշխատանքները, մշակում է համապատասխան զորահավաքային պլանը:
	Մասամբ է ընդունվել
27-րդ կետում լրացում չի կատարվել, քանի որ համապատասխան հիմնավորում չի ներկայացվել:

	1. «Հայաստանի Հանրապետության կառավարության 1998 թվականի մարտի 13-ի №173 որոշումն ուժը կորցրած ճանաչելու մասին» ՀՀ կառավարության որոշման նախագիծ.
1) Առաջարկում ենք նախագծի բնույթի մասին «Ն» (նորմատիվ) տառի նշումը փոխարինել «Ա» (անհատական) տառով: Հիմնավորում՝ համաձայն «Նորմատիվ իրավական ակտերի մասին» ՀՀ օրենքի 36-րդ հոդվածի 5-րդ մասի դրույթների՝ նորմատիվ իրավական ակտի գործողության դադարեցումն այն ընդունած մարմինը կամ նրա իրավահաջորդը կամ համապատասխան լիազորություններով օժտված մարմինը կատարում է նույն տեսակի կամ բնույթի նորմատիվ իրավական ակտով: Առաջարկությունը բխում է նաև նախագծի հիմնավորումից: «Հայաստանի Հանրապետության կառավարության 1998 թվականի մարտի 13-ի №173 որոշումն անհատական իրավական ակտ է, քանի որ նախկինում գործող «Իրավական ակտերի մասին» ՀՀ օրենքի 38-րդ հոդվածի 3-րդ մասի 2-րդ պարբերության համաձայն՝ համապատասխան նշում չունեցող իրավական ակտերը համարվել են անհատական իրավական ակտեր:
	Չի ընդունվել
Որոշման բնույթը նորմատիվ է: Միաժամանակ, այն ընդունվել է մինչև «Իրավական ակտերի մասին» 2002 թվականի օրենքի ընդունվելն ու ուժի մեջ մտնելը, իսկ նշված օրենքի անցումային դրույթներով 38-րդ հոդվածին հետադարձ ուժ տրված չէ: 

	ՀՀ Սյունիքի մարզպետի աշխատակազմ
Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին Կառավարության որոշման նախագծի վերաբերյալ առաջարկում ենք Որոշման նախագծի հավելվածի ցանկում «ՀՀ մարզպետարաններ» բառերը փոխարինել «ՀՀ մարզպետների աշխատակազմեր» բառերով, իսկ 23 (նոր խմբ.՝ կետ 24), 24 (նոր խմբ.՝ կետ 25) և 26-րդ(նոր խմբ.՝ կետ 27) կետերում պետական գաղտնիք պարունակող տեղեկությունները տնօրինելու լիազորություններով օժտված պետական մարմինների մեջ ավելացնել «ՀՀ մարզպետների աշխատակազմեր» բառերը:
	Ընդունվել է

	Երևանի քաղաքապետարան
«Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին», «Հայաստանի Հանրապետության կառավարության 1998 թվականի մարտի 13-ի N 173 որոշումն ուժը կորցրած ճանաչելու մասին» Հայաստանի Հանրապետության կառավարության որոշումների նախագծերի վերաբերյալ հայտնում ենք հետևյալը. 
«Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին» ՀՀ կառավարության որոշման նախագծով առաջարկվում է հաստատել ըստ գերատեսչական պատկանելության պետական գաղտնիքի շարքին դասվող տեղեկությունների ցանկը: Նախագծով իրավական ակտի բնույթը նշված է «Լ»՝ ներքին (լոկալ):
Այս առումով հայտնում ենք, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Տվյալ դեպքում նկատի ունենալով Նախագծով առաջարկվող կարգավորումների բովանդակությունը և այն հանգամանքը, որ դրանով առաջարկվող կարգավորումները վերաբերվում են նաև տեղական ինքնակառավարման մարմիններին՝ հայտնում ենք, որ ներկայացված Նախագծում իրավական ակտի բնույթի վերաբերյալ նշումն անհրաժեշտ է վերանայել՝ համապատասխանեցնելով «Նորմատիվ իրավական ակտերի մասին» օրենքի 2-րդ հոդվածի պահանջներին:
	Ընդունվել է

	Միևնույն ժամանակ, նկատի ունենալով այն հանգամանքը, որ Նախագծին կից ներկայացված հավելվածով առաջարկվող կարգավորումները վերաբերվում են նաև տեղական ինքնակառավարման մարմիններին՝ հայտնում ենք, որ Նախագծին կից ներկայացված հավելվածի աղյուսակի երկրորդ սյունակի 3-րդ բաժնում «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» բառերն անհրաժեշտ է վերանայել:
	Ընդունվել է

	11. ՀՀ միջուկային անվտանգության կարգավորման կոմիտե
	28.08.2023թ.

	
	N 01/610/1146-2023

	«Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին»  կառավարության որոշման նախագծի ցանկի 1-ին բաժնի 7-րդ (նոր խմբ.՝ կետ 8) կետից առաջարկվում է առանձնացնել  միջուկային նյութերի և 1-ին ու 2-րդ դասի ռադիոակտիվ նյութերի վերաբերյալ դրույթները, դրանք շարադրել 3-րդ բաժնում (տնտեսության, գիտության և տեխնիկայի բնագավառի տեղեկությունները) նոր խմբագրությամբ՝
	NN
ը/կ
	Պետական գաղտնիքի շարքին դասվող տեղեկությունները
	Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները

	1
	2
	3

	
	Միջուկային տեղակայանքների, միջուկային նյութերի ֆիզիկական պաշտպանության նախագծային սպառնալիքը, ֆիզիկական պաշտպանության ինժեներատեխնիկական կառույցների շահագործման կարգը բացահայտող տեղեկությունները
	ՀՀ պաշտպանության նախարարություն
ՀՀ ազգային անվտանգության ծառայություն
ՀՀ ներքին գործերի նախարարություն
ՀՀ միջուկային անվտանգության կարգավորման կոմիտե

	
	Միջուկային նյութերի և 1-ին ու 2-րդ դասի ռադիոակտիվ նյութերի ներմուծման, արտահանման, փոխադրման միջոցները, օրը և ժամը բացահայտող տեղեկությունները 
	ՀՀ պաշտպանության նախարարություն
ՀՀ ազգային անվտանգության ծառայություն
ՀՀ ներքին գործերի նախարարություն
ՀՀ միջուկային անվտանգության կարգավորման կոմիտե
ՀՀ պետական եկամուտների կոմիտե



	Ընդունվել է

	12. ՀՀ քաղաքաշինության կոմիտե
	31.08.2023թ.

	
	N 01/24//11414-2023

	«Հայաստանի Հանրապետության կառավարության 1998 թվականի մարտի 13-ի N 173 որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի:
«Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ ՀՀ քաղաքաշինության կոմիտեն առաջարկում է Նախագծի հավելվածով սահմանվող ցանկի 11-րդ (նոր խմբ.՝ կետ 12), 24-րդ (նոր խմբ.՝ կետ 25) և 27-րդ (նոր խմբ.՝ կետ 28) կետերի` պետական գաղտնիք պարունակող տեղեկությունները տնօրինելու լիազորություններով օժտված պետական մարմինների ցանկում ներառել նաև ՀՀ քաղաքաշինության կոմիտեն: 
	Ընդունվել է

	13. ՀՀ անվտանգության խորհրդի գրասենյակ
	31.08.2023թ.

	
	N 40.11/30177-2023

	Նախագծի վերաբերյալ Անվտանգության խորհրդի գրասենյակի նկատառումներն ու առաջարկությունները հետևյալն են.
1. Հաշվի առնելով Անվտանգության խորհրդի գործունեության բնույթը, դերն ու նշանակությունը պետության անվտանգային քաղաքականության մշակման գործում, առաջարկվում է Նախագծի հավելվածի «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» սյունակի  բոլոր տողերում ավելացնել «Անվտանգության խորհուրդ» բառերը։
	Չի ընդունվել
Անվտանգության խորհրդի գրասենյակը չի կարող հանդիսանալ բոլոր տողերում նշված տեղեկությունների ստեղծողը: Այդ տեղեկություններն Անվտանգության խորհրդին կփոխանցվեն նշված կետերի 3-րդ սյունակում նշված մարմինների կողմից: Միաժամանակ, առանձին տողերում Անվտանգության խորհրդի գրասենյակի ավելացման հարցին հնարավոր կլինի անդրադառնալ պատշաճ հիմնավորումներ ներկայացնելու դեպքում: 


	2. Առաջարկվում է Նախագծի 25-րդ (նոր խմբ.՝ կետ 26) կետում հիշատակված  «Զորահավաքային խնդիրներ ունեցող պետական մարմիններ» բառերը փոխարինել «Զորահավաքային առաջադրանք կատարող կազմակերպություններ ունեցող պետական մարմիններ»  բառերով:
	Ընդունվել է

	3. Առաջարկվում է Նախագծի 27-րդ (նոր խմբ.՝ կետ 28) կետով սահմանված  պետական գաղտնիք պարունակող տեղեկությունները տնօրինելու լիազորություններով օժտված պետական մարմինների ցանկում ավելացնել նաև «ՀՀ բարձր տեխնոլոգիական արդյունաբերության նախարարություն», «ՀՀ կրթության, գիտության, մշակույթի և սպորտի նախարարություն», և  «ՀՀ գիտությունների ազգային ակադեմիա» բառերը:
	Ընդունվել է

	4. Առաջարկվում է դիտարկել Նախագծի հավելվածի «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» սյունակի 2-րդ (նոր խմբ.՝ կետ 3), 11-րդ (նոր խմբ.՝ կետ 12), 12-րդ (նոր խմբ.՝ կետ 13), 16-րդ (նոր խմբ.՝ կետ 17), 17-րդ (նոր խմբ.՝ կետ 18), 30-րդ (նոր խմբ.՝ կետ 31), 38-րդ (նոր խմբ.՝ 43) տողերում «Արտաքին հետախուզության ծառայություն» բառերն ավելացնելու նպատակահարմարությունը:
	Մասամբ է ընդունվել
Հիմնավորված չէ, թե որ լիազորությունն իրականացնելիս են Արտաքին հետախուզության ծառայության կողմից ստեղծվելու 3-րդ, 13-րդ և 17-րդ կետերում նշված տեղեկությունները: Միաժամանակ, ըստ անհրաժեշտության նշված տեղեկությունները Արտաքին հետախուզության ծառայությանը կփոխանցվեն նշված կետերի 3-րդ սյունակում նշված մարմինների կողմից:

	14. ՀՀ ներքին գործերի նախարարություն
	01.09.2023թ.

	
	N 43/21/106893-2023

	1. Առաջարկվում է նախագծի հավելվածի (այսուհետև՝ Հավելված) 8-րդ (նոր խմբ.՝ կետ 9) կետում «անձնակազմի» բառից հետո լրացնել «, տրանսպորտային միջոցների, տեխնիկական այլ միջոցների, նյութական միջոցների (վառելիքաքսուկային  և այլ միջոցներ)» բառերը։
	Ընդունվել է

	2. Հավելվածի 10-րդ (նոր խմբ.՝ կետ 11) կետում «տեղեկությունները» բառից հետո առաջարկվում է լրացնել «բացառությամբ ռազմական կամ արտակարգ դրության բացակայության պայմաններում կիրառվող ամենօրյա ազդականչերի» բառերը, քանի որ ամենօրյա կիրառման ազդականչերի օգտագործումը ռազմական և արտակարգ դրության պայմաններում անվտանգ և արդյունավետ չէ։
Վերոգրյալից ելնելով՝ առաջարկվում է նախատեսել նաև ռադիոկապի և ազդականչերի մեկանգամյա օգտագործման ցանկ՝ ռազմական և արտակարգ դրության ընթացքում գործածելու նպատակով, որը կհանդիսանա պետական գաղտնիք և կտրամադրվի  միայն արտակարգ կամ ռազմական դրության պայմաններում՝ հատուկ սահմանված ընթացակարգով։
	Չի ընդունվել
Համապատասխան մարմիններն իրենց գերատեսչական ցանկերի կազմման ընթացքում կարող են տարբերակված մոտեցում ցուցաբերել ազդականչերի նկատմամբ` սահմանելով անհրաժեշտ բացառությունները:

	3. Հավելվածի 26-րդ (նոր խմբ.՝ կետ 27) կետի 3-րդ սյունակում առաջարկվում է լրացնել ՀՀ ներքին գործերի նախարարություն բառերը։
	Ընդունվել է

	4. Հավելվածի 28-րդ (նոր խմբ.՝ կետ 29) կետում «գեոֆիզիկայի» և «երկրաբանագեոֆիզիկական» բառերն առաջարկվում է փոխարինել համապատասխանաբար «երկրաֆիզիկայի» և «երկրաբանա-երկրաֆիզիկայի» բառերով։
	Ընդունվել է

	5. Միաժամանակ, հիմք ընդունելով «Պետական գաղտնիքի մասին» օրենքի 3-րդ հոդվածի 1-ին մասի 2-րդ կետը, առաջարկվում է նախագծի հավելվածով նախատեսված մի շարք կետեր սահմանել որպես սահմանափակ տարածման ծառայողական տեղեկություն։
	Չի ընդունվել

	«Հայաստանի Հանրապետության կառավարության 1998 թվականի մարտի 13-ի թիվ 173 որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:
	

	15. ՀՀ արտաքին գործերի նախարարություն
	06.09.2023թ.

	
	N 1111/46299-23

	Հաշվի առնելով, որ պետական կառավարման համակարգում Արտաքին գործերի նախարարությունն արտաքին գործերի բնագավառում Հայաստանի Հանրապետության կառավարության քաղաքականությունը համակարգող մարմինն է` առաջարկում ենք «Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին» ՀՀ կառավարության որոշման նախագծի հավելվածի «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» սյունակի 8-րդ (նոր խմբ.՝ կետ 9), 12-րդ (նոր խմբ.՝ կետ 13), 41-րդ (նոր խմբ.՝ կետ 46) և 44-րդ (նոր խմբ.՝ 49) կետերում լրացնել «ՀՀ արտաքին գործերի նախարարություն» բառերը:
	Չի ընդունվել
Հիմնավորված չէ, թե որ լիազորությունն իրականացնելիս են ՀՀ ԱԳՆ կողմից ստեղծվելու նշված տեղեկությունները: Միաժամանակ, ըստ անհրաժեշտության, նշված տեղեկությունները ՀՀ ԱԳՆ կփոխանցվեն նշված կետերի 3-րդ սյունակում նշված մարմինների կողմից:

	16. ՀՀ բարձր տեխնոլոգիական արդյունաբերության նախարարություն
	31.08.2023թ.

	
	N 01/17.1/8539-2023

	1. Հիմք ընդունելով «Կառավարության կառուցվածքի և գործունեության մասին» օրենքի հավելվածի 16-րդ կետով ՀՀ բարձր տեխնոլոգիական արդյունաբերության նախարարությանը վերապահված գործունեության հիմնական ոլորտները՝ անհրաժեշտ է «Ըստ գերատեսչական պատկանելության պետական գաղտնիքի շարքին դասվող տեղեկությունների ցանկը հաստատելու մասին» ՀՀ կառավարության որոշման նախագծի հավելվածում 9-րդ (նոր խմբ.՝ կետ 10), 10-րդ (նոր խմբ.՝ կետ 11), 14-րդ (նոր խմբ.՝ կետ 15), 17-րդ (նոր խմբ.՝ կետ 18), 27-րդ (նոր խմբ.՝ կետ 28), 29-րդ (նոր խմբ.՝ կետ 30) և 38-րդ (նոր խմբ.՝ 43) կետերով նախատեսված պետական գաղտնիքի շարքին դասվող տեղեկությունները տնօրինելու լիազորություններով օժտված պետական մարմինների ցանկում ներառել նաև ՀՀ բարձր տեխնոլոգիական արդյունաբերության նախարարությանը:
	Մասամբ է ընդունվել
Նախագծի 43-րդ կետի վերաբերյալ առաջարկությունը չի ներառվել նախագծում, քանի որ պարզ չէ, թե օրենքով նախատեսված որ լիազորության շրջանակներում են նախարարության կողմից ձևավորվելու նշված տեղեկությունները: Միաժամանակ, նախարարությունը ըստ անհրաժեշտության կարող է օգտվել այդ տեղեկություններից ցանկի 3-րդ սյունակում նշված մարմինների միջոցով:

	2. Միաժամանակ հաշվի առնելով, որ վերոնշյալ օրենքի համաձայն՝ տիեզերական գործունեության ոլորտը վերապահված է ՀՀ բարձր տեխնոլոգիական արդյունաբերության նախարարությանը՝ առաջարկում ենք Նախագծի հավելվածում ներառել նաև ՀՀ պաշտպանության և անվտանգության նպատակով տիեզերական տեխնոլոգիաների կիրառմանն առնչվող տեղեկատվությունը, իսկ այդ տեղեկատվությունը տնօրինելու լիազորություններով օժտված պետական մարմիններ սահմանել ՀՀ բարձր տեխնոլոգիական արդյունաբերության, ՀՀ պաշտպանության, ՀՀ ներքին գործերի նախարարություններին և ՀՀ ազգային անվտանգության ծառայությանը:
	Ընդունվել է

	17. ՀՀ աշխատանքի և սոցիալական հարցերի նախարարություն
	05.09.2023թ.

	
	N ՆՄ/ԳԽ/22212-2023

	1. Նախագիծը քննարկվել է ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամի և Միասնական սոցիալական ծառայության հետ, որի շրջանակներում տեղեկացնում եմ, որ ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամը տիրապետում, վերլուծում, համադրում և փոխանակում է սույն գրությանը կից ցանկում առկա տեղեկությունները, որոնք պարունակում են զինծառայողների, նրանց ընտանիքների անդամների, պատերազմի հետևանքով տեղահանված քաղաքացիների վերաբերյալ անձնավորված և քանակային տվյալներ:
Ցանկում ներկայացված տեղեկությունները (կցվում է) պետական գաղտնիք հանդիսանալու կամ պետական գաղտնիքի տարրեր պարունակելու հավանականությունը, դրանց տարածմամբ հնարավոր բացասական անդրադարձը Հայաստանի Հանրապետության պաշտպանության, ազգային անվտանգության, արտաքին հարաբերություններին, պետության քաղաքական և տնտեսական շահերին, իրավակարգի պահպանությանը, կարծում ենք, պետք է ուսումնասիրեն և գնահատեն պետական գաղտնիքի պաշտպանությունը կազմակերպող և իրականացնող լիազոր մարմինները` ներկայացված ցանկի տեղեկատվությունը դիտարկելով օրենսդրության համապատասխան եզրույթների համատեքստում:
Հաշվի առնելով նաև այն հանգամանքը, որ ՀՀ սոցիալական պաշտպանության ոլորտի ծառայություններն առնչվում են բնակչության բոլոր շերտերին, այդ թվում` խոցելի, տվյալների ամբողջականությունը, ինչպես անհատական, այնպես էլ ագրեգացված տրամաբանության համատեքստում, ենթադրում է դասակարգում ըստ կարևորության, այդ թվում` նաև ազգային անվտանգության համատեքստում։ Այս ուղղությամբ տվյալների դասակարգման միջազգային փորձի կիրառումը Հայաստանի Հանրապետությունում խիստ կարևոր ենք համարում: 
	Ընդունվել է ի գիտություն

	2. Միևնույն ժամանակ, սոցիալական աջակցության շրջանակներում ստացված տվյալները պետական գաղտնիքի շարքին դասվող տեղեկություններ համարելու համար, առաջարկում ենք հարցը վերլուծել համակարգային առումով՝ հաշվի առնելով ՀՀ օրենսդրությամբ պետական գաղտնիքի (պետական գաղտնիք պարունակող տեղեկությունների) հասկացությունը և գաղտնիության ռեժիմի առանձնահատկությունները։
	Ընդունվել է ի գիտություն

	3.                                                                 ՑԱՆԿ
ԸՍՏ ԳԵՐԱՏԵՍՉԱԿԱՆ ՊԱՏԿԱՆԵԼՈՒԹՅԱՆ ՊԵՏԱԿԱՆ ԳԱՂՏՆԻՔԻ ՇԱՐՔԻՆ ԴԱՍՎՈՂ ՏԵՂԵԿՈՒԹՅՈՒՆՆԵՐԻ
	NN
ը/կ
	Պետական գաղտնիքի շարքին դասվող տեղեկությունները
	Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները

	1
	2
	3

	1. ՌԱԶՄԱԿԱՆ ԲՆԱԳԱՎԱՌԻ ՏԵՂԵԿՈՒԹՅՈՒՆՆԵՐԸ

	1.
	Ռազմական գործողություններին մասնակցած, ինչպես նաև 2020 թվականից հետո ժամկետային պարտադիր զինվորական ծառայությունից զորացրված գործազուրկ անձանց թվաքանակի վերաբերյալ, ինչպես նաև անձնավորված տեղեկատվություն:
Ռազմական գործողությունների հետևանքով վնասվածք (վիրավորում) ստացած՝ հենաշարժողական կամ հոգեկան առողջության խնդիր ձեռք բերած անձանց (զինծառայողների) թվաքանակի վերաբերյալ, ինչպես նաև անձնավորված տեղեկատվություն։
Հայաստանի Հանրապետությունում ժամանակավոր կացարաններում բնակություն հաստատած՝ առանձին շրջաններից բռնի տեղահանված անձանց թվաքանակի վերաբերյալ, ինչպես նաև անձնավորված տեղեկատվություն:
Ռազմական գործողությունների հետևանքով զոհված զինծառայողների ընտանիքների անդամների վերաբերյալ քանակական և անձնավորված տեղեկատվություն:
	ՀՀ պաշտպանության նախարարություն
ՀՀ աշխատանքի և սոցիալական հարցերի նախարարություն
ՀՀ առողջապահության նախարարություն



	Չի ընդունվել
Հարկ է նկատել, որ ցանկի կազմման համար հիմք է հանդիսացել «Պետական գաղտնիքի մասին» օրենքի 8-րդ հոդվածը, և այս կապակցությամբ անհրաժեշտ է հիմնավորել, թե նշված հոդվածում ընդգրկված տեղեկություններից որի մասն են կազմում առաջարկվող տեղեկությունները:


	18. ՀՀ արդարադատության նախարարություն
	08.08.2023թ.

	
	N /27.40267-2023

	1. Նախագծով հաստատվող ցանկի (այսուհետ՝ Ցանկ) 5-րդ (նոր խմբ.՝ կետ 6) կետի «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» սյունակում անհրաժեշտ է լրացնել նաև ՀՀ արդարադատության նախարարությանը, քանի որ զորահավաքով պայմանավորված քրեակատարողական ծառայության պայմանագրային աշխատողների վերաբերյալ Հայաստանի Հանրապետության արդարադատության նախարարության քրեակատարողական ծառայության անվտանգության ապահովման բաժնի զորահավաքային և քաղպաշտպանության բաժանմունքն է տեղեկատվություն տրամադրում ՀՀ ՊՆ զինկոմիսարիատներին:
	Ընդունվել է

	2. Ցանկի 11-րդ (նոր խմբ.՝ կետ 12) կետի «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» սյունակում անհրաժեշտ է լրացնել նաև ՀՀ արդարադատության նախարարությանը, քանի որ «Պետական գաղտնիքի շարքին դասվող տեղեկությունները» վերաբերում են նաև Հայաստանի Հանրապետության արդարադատության նախարարության քրեակատարողական հիմնարկներին:
	Ընդունվել է

	3. Ցանկի 23-րդ (նոր խմբ.՝ կետ 24) կետի «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» սյունակում անհրաժեշտ է լրացնել ՀՀ արդարադատության նախարարությանը: Տարհանումը և պատսպարումը բնակչության պաշտպանության հիմնական միջոցառումներն են: Դրանք արտակարգ և ռազմական դրության ժամանակ իրականացնում է Հայաստանի Հանրապետության արդարադատության նախարարության քրեակատարողական ծառայության անվտանգության ապահովման բաժնի զորահավաքային և քաղպաշտպանության բաժանմունքը:
Քրեակատարողական հիմնարկներից հատուկ քանակակազմի՝ դատապարտյալների և կալանավորված անձանց տարհանման և պատսպարման ժամանակ, տեղափոխման երթուղին և տրասպորտային միջոցների մասին տեղեկությունները նպատակահարմար չի, որ լինի ոչ գաղտնի:
	Ընդունվել է

	4. Ցանկի 24-րդ (նոր խմբ.՝ կետ 25) կետի «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» սյունակում անհրաժեշտ է լրացնել ՀՀ արդարադատության նախարարությանը, քանի որ 24-րդ (նոր խմբ.՝ կետ 25) կետը բխում է ցանկի 11-րդ կետից (նոր խմբ.՝ կետ 12) և քաղաքացիական պաշտպանության պլաններում առկա են քրեակատարողական հիմնարկների տեղաբաշխման, հատակագծի վերաբերյալ տեղեկություններ:
	Ընդունվել է

	5. Ցանկի 36-րդ կետով (նոր խմբ.՝ կետ 41) նախատեսված են այն գերատեսչությունները, որոնք կարող են տիրապետել օպերատիվ-հետախուզական գործունեություն իրականացնող մարմինների հետ գաղտնի հիմունքներով համագործակցող կամ համագործակցած անձանց մասին տեղեկություններին:
Հարկ ենք համարում նշել, որ պետական գաղտնիք պարունակող տեղեկությունները տնօրինելու լիազորություններով օժտված պետական մարմինների ցանկում ներառված են բոլոր այն գերատեսչությունները, որոնց կառուցվածքում առկա են օպերատիվ-հեռախուզական գործունեություն իրականացնող ստորաբաժանումներ, մինչդեռ ցանկում բացակայում է Հակակոռուպցիոն կոմիտեն, ուստի հաշվի առնելով վերոգրյալ պատճառաբանությունը՝ առաջարկում ենք ցանկում ներառել նաև Հակակոռուպցիոն կոմիտեին:
	Ընդունվել է

	6. Միաժամանակ հարկ է նշել, որ գործող Հայաստանի Հանրապետության արդարադատության նախարարության համակարգում գաղտնագրման ենթակա տեղեկությունների ընդլայնված գերատեսչական ցանկում առկա ներքոհիշյալ տեղեկությունները համարվում են ծառայողական գաղտնիք պարունակող տեղեկություններ և գաղտնի են, սակայն դրանք «Պետական գաղտնիքի մասին» ՀՀ օրենքի 2-րդ գլխի 8-րդ հոդվածի համաձայն չեն համարվում պետական գաղտնիքի շարքին դասման ենթակա տեղեկություններ, ինչպես նաև նույն օրենքի 7-րդ գլխի 29-րդ հոդվածի համաձայն չեն համարվում սահմանափակ տարածման ծառայողական տեղեկություններ, ուստի խնդրահարույց է դրանք ըստ գերատեսչական պատկանելության պետական գաղտնիքի շարքին դասվող տեղեկություների ցանկ ընդգրկելը, բայց և նաև Հայաստանի Հանրապետության արդարադատության նախարարության քրեակատարողական ծառայության առանձնահատկությունից ելնելով անհրաժեշտ է, որ դրանք մնան որպես գաղտնի տեղեկություններ:
Դրանք են.
1) Քրեակատարողական հիմնարկներում անվտանգության ապահովումը և պահպանությունն իրականացնող հերթափոխերում ընդգրկված ծառայողների ցանկի, նրանց բաշխման, հերթապահության ժամանակացույցի և աշխատանքային ռեժիմի վերաբերյալ տեղեկությունները.
2) Կալանավորված անձանց և դատապարտյալներին ուղեկցող պահակախմբերի կազմի, թվաքանակի, զինվածության աստիճանի, ուղեկցման երթուղիների, ինչպես նաև ուղեկցման համար նախատեսված հատուկ տրանսպորտային միջոցների վերաբերյալ տեղեկությունները.
3) Քրեակատարողական ծառայության հաշվեկշռում գտնվող զենքի և զինամթերքի, դրանց քանակի, տեխնիկական վիճակի, պահպանության և տեղաբաշխման վերաբերյալ տեղեկությունները.
4) Քրեակատարողւսկան ծառայության հաշվեկշռում գտնվող ինժեներատեխնիկական (տեսաձայնագրման) և կապի միջոցների հաշվառման, քանակի, տեխնիկական վիճակի, ինչպես նաև դրանց տեղաբաշխման, դրանց արտադրական կարողությունների, մարտավարատեխնիկական ու տեխնիկական բնութագրերի, կապի ազդակոչերի ու սխեմաների վերաբերյալ տեղեկությունները.
5) Արտակարգ դրության ժամանակ քրեակատարողւսկան ծառայության և քրեակատարողական հիմնարկների տարահանման, նյութատեխնիկական միջոցների և պարենի պաշտպանության, ինչպես նաև արտակարգ իրավիճակներում ծառայության կազմակերպման, անձնակազմի պատրաստականության վիճակի ստուգման, քրեակատարողական հիմնարկների արտաքին քողարկման և լուսաքողարկման համար իրականացվող աշխատանքների վերաբերյալ տեղեկություններ:
Վերոգրյալից ելնելով, խնդրում ենք հիշյալ հարցը նույնպես դարձնել քննարկման առարկա: 
«Հայաստանի Հանրապետության կառավարության 1998 թվականի մարտի 13-ի թիվ 173 որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է
Նշված տեղեկությունները կարող են ընդգրկվել ՀՀ արդարադատության նախարարության համակարգում գաղտնագրման ենթակա տեղեկությունների ընդլայնված գերատեսչական ցանկում` պայմանով, որ դրանք պարունակեն նախագծի ցանկով նախատեսված տեղեկություններ:


	19. ՀՀ վիճակագրական կոմիտե (Արմստատ)
	28.08.2023թ.

	
	N ՎԿ/3-09/1778-2023

	Դիտողություններ և առաջարկություններ չունի:
Միաժամանակ, տեղեկացվում է, որ, թերևս ցանկի 3-րդ գլխի 19-րդ (նոր խմբ.՝ կետ 20) տողի 3-րդ սյունակում արժե քննարկել ՀՀ պետական եկամուտների կոմիտեին ներառելու հարցը, քանզի արտաքին առևտրի տվյալների աղբյուրը ՀՀ-ում հանդիսանում է Պետական եկամուտների կոմիտեն:
	Չի ընդունվել
Պետական եկամուտների կոմիտեն նշված կետի վերաբերյալ առաջարկ չի ներկայացրել:

	20. ՀՀ քննչական կոմիտե
	23.08.2023թ.

	
	N 01/22/278413-2023

	Դիտողություններ և առաջարկություններ չունի:
	

	21. ՀՀ նախագահի աշխատակազմ
	25.08.2023թ.

	
	N Հ ԱՂ-899-2023

	Դիտողություններ և առաջարկություններ չունի:
	

	22. ՀՀ պետական եկամուտների կոմիտե
	29.08.2023թ.

	
	N 01/3-1/52428-2023

	Դիտողություններ և առաջարկություններ չունի:
	

	23. ՀՀ բարձրագույն դատական խորհուրդ
	30.08.2023թ.

	
	N ԲԴԽ-1 ԴԴ/1791-23

	Դիտողություններ և առաջարկություններ չունի:
	

	24. ՀՀ սահմանադրական դատարան
	30.08.2023թ.

	
	N Ա/0599-2023

	Դիտողություններ և առաջարկություններ չունի:
	

	25. ՀՀ գլխավոր դատախազություն
	31.08.2023թ.

	
	N 20/5-278-2023

	Դիտողություններ և առաջարկություններ չունի:
	

	26. ՀՀ ֆինանսների նախարարություն
	04.09.2023թ.

	
	N 01/20/17385-2023

	Դիտողություններ և առաջարկություններ չունի:
	

	27. ՀՀ գիտությունների ազգային ակադեմիա
	18.09.2023թ.

	
	N 24-01/423-2023

	Դիտողություններ և առաջարկություններ չունի:
	

	28. ՀՀ մարդու իրավունքների պաշտպան
	19.09.2023թ.

	
	N 01/12.1/3684-2023

	Դիտողություններ և առաջարկություններ չունի:
	

	29. ՀՀ կենտրոնական բանկ
	20.09.2023թ.

	
	N 06.1.3-06/746-23

	1.	«Պետական գաղտնիքի մասին» օրենքի (այսուհետ՝ Օրենք) 8-րդ հոդվածի 1-ին մասի 4-րդ կետի «է» ենթակետի համաձայն՝ հետախուզական, արտաքին հետախուզական, հակահետախուզական, օպերատիվ-հետախուզական գործունեության բնագավառում պետական գաղտնիքի շարքին դասվում են ահաբեկչության հետ հնարավոր առնչություն ունեցող անձանց և կազմակերպությունների նկատմամբ ֆինանսական մոնիտորինգի արդյունքների մասին տեղեկությունները:
Միևնույն ժամանակ, Օրենքի 7-րդ հոդվածի 2-րդ մասի 1-ին կետի համաձայն՝ ՀՀ կառավարությունը հաստատում է պետական գաղտնիքի շարքին դասվող տեղեկությունների ցանկը՝ ըստ գերատեսչական պատկանելիության: 
«Ըստ գերատեսչական պատկանելիության պետական գաղտնիքի շարքին դասվող տեղեկությունների ցանկը հաստատելու մասին» ՀՀ կառավարության որոշման նախագծի (այսուհետ՝ Որոշման նախագիծ) հավելվածի 41-րդ կետով (նոր խմբ.՝ կետ 46) նախատեսվում է, որ ՀՀ կենտրոնական բանկին են պատկանում Օրենքի 8-րդ հոդվածի 1-ին մասի 4-րդ կետի «է» ենթակետով սահմանված պետական գաղտնիք կազմող տեղեկությունները:
Վերը նշվածի համատեքստում կարծում ենք, որ Օրենքի 8-րդ հոդվածի 1-ին մասի 4-րդ կետի «է» ենթակետով սահմանված պետական գաղտնիք կազմող տեղեկությունները «Օպերատիվ-հետախուզական գործունեության մասին» օրենքի 14-րդ հոդվածի 1-ին մասի 15-րդ կետով և ՀՀ քրեական դատավարության օրենսգրքի 250-րդ հոդվածով նախատեսված համապատասխանաբար օպերատիվ-հետախուզական միջոցառման և գաղտնի քննչական գործողության արդյունքներ են, որոնք չեն առնչվում ՀՀ կենտրոնական բանկի իրավասություններին:
Հաշվի առնելով վերոգրյալը՝ առաջարկում ենք ՀՀ կենտրոնական բանկին՝ որպես պետական գաղտնիք կազմող հիշյալ տեղեկությունների տիրապետող հանել Որոշման նախագծից և, հնարավորության դեպքում, Որոշման նախագծի ձևակերպումները համապատասխանեցնել «Օպերատիվ-հետախուզական գործունեության մասին» օրենքի և ՀՀ քրեական դատավարության օրենսգրքի տրամաբանությանը:
	Ընդունվել է


	2.	Որոշման նախագծում, առանձին կետերով, ավելացնել պետական գաղտնիքի շարքին դասվող տեղեկություններ և սահմանել դրանց տնօրինելու լիազորություններով օժտված՝ ՀՀ կենտրոնական բանկին.
1)	ՀՀ կենտրոնական բանկի դրամական պահուստների վերաբերյալ տեղեկություններ՝ յուրաքանչյուր անվանական արժեքի համար,
2)	Հայկական դրամի պատրաստման տեխնոլոգիայի և պաշտպանության առանձնակի հատկանիշների վերաբերյալ տեղեկություններ,
3)	ՀՀ կենտրոնական բանկի գործունեության անընդհատության ապահովման վերաբերյալ տեղեկություններ (ծրագրեր, պլաններ),
4)	ՀՀ կենտրոնական բանկի անվտանգության համակարգերի, այդ թվում՝ դրամապահոցների կառուցվածքի և կարգավորումների վերաբերյալ տեղեկություններ,
5)	ՀՀ կենտրոնական բանկի պարագծի և սահմանափակ մատչելիության գոտիների սխեմաներ/ուրվագծեր:
	Ընդունվել է
Առաջարկներն ընդհանրացվել և ներառվել են հավելվածի                  37-րդ կետում, իսկ առաջարկվող առավել մանրամասն տեղեկությունները կարող են սահմանվել ընդլայնված գերատեսչական ցանկում: 

	30. ՀՀ վարչապետի աշխատակազմի պետաիրավական վարչություն
	07.11.2023թ.

	
	N 02/10.3/38258-2023

	1. Ներկայացված նախագծով որպես պետական գաղտնիքի շարքին դասվող տեղեկություններ նախատեսվում են մի շարք տեղեկություններ (օրինակ՝ հավելվածով հաստատվող ցանկի 5-րդ (նոր խմբ.՝ կետ 6 ), 8-րդ (նոր խմբ.՝ կետ 9), 9-րդ (նոր խմբ.՝ կետ 10), 18-րդ (նոր խմբ.՝ կետ 19) և այլն), որոնք դուրս են «Պետական գաղտնիքի մասին» օրենքի (այսուհետ՝ Օրենք) 8-րդ հոդվածով արդեն իսկ պետական գաղտնիքի շարքին դասվող տեղեկությունների շրջանակից: Մինչդեռ, նախագծի ընդունման համար որպես լիազորող նորմ նշվող դրույթից, ըստ էության, ենթադրվում է, որ Կառավարությանը պատվիրակվել է սահմանել Օրենքով արդեն իսկ սահմանված տեղեկությունների գերատեսչական պատկանելությունը, այլ ոչ թե՝ հավելյալ տեղեկություններ: Իսկ, եթե նախագծի կառուցման հիմքում դրվել է այն մոտեցումը, որ Կառավարությունը պետք է հաստատի Օրենքով նախատեսված տեղեկություններից տարբերվող տեղեկություններ (կամ Օրենքով սահմանված տեղեկությունների մանրամասները), ապա այդպիսի մոտեցումը լրջագույն հիմնավորման կարիք ունի Օրենքի կարգավորումների համատեքստում:   
	Չի ընդունվել 
«Պետական գաղտնիքի մասին» օրենքով սահմանված են ոչ թե
օրենքով նախատեսված տեղեկություններից տարբերվող տեղեկություններ, այլ օրենքով նախատեսված բնագավառների տեղեկությունների առավել մանրամասն ցանկը: Այսինքն, օրենքը Կառավարությանը լիազորել է սահմանելու ցանկը, մինչդեռ օրենքի 8-րդ հոդվածով սահմանված են պետական գաղտնիքի շարքին դասվող տեղեկությունները` ըստ բնագավառների: Բացի այդ, նույն տրամաբանությունը դրված է նաև գործող` «Պետական և ծառայողական գաղտնիքի մասին» օրենքի և Կառավարության 1998 թվականի մարտի 13-ի N 173 որոշման մեջ:

	2. Նախագծով հաստատվող հավելվածի 3-րդ սյունակով նախատեսվում են պետական գաղտնիք պարունակող տեղեկությունները տնօրինելու լիազորություններով օժտված մարմինները: Մեր գնահատմամբ, պարզ չէ, թե բովանդակային ինչ ընդգրկվածություն ունի «տնօրինելու լիազորություններով օժտված մարմին» ձևակերպումը: Հատկապես, պարզաբանման կարիք ունի այն հարցը, թե վերջինիս կողմից կոնկրետ ինչ գործառույթների իրականացում է ենթադրվում: Օրինակ, արդյոք դա նշանակում է, որ միայն նշվող մարմիններն են իրավասու լինելու իրականացնել համապատասխան տեղեկությունների գաղտնագրում կամ արդյոք միայն իրենք են առանց թույլտվության առնչվելու այդ տեղեկություներին կամ դրանց առնչվելու թույլտվություն տրամադրելու կամ արդյոք միայն իրենք են իրավասու լինելու այդ տեղեկությունները գաղտնազերծել և այլն: Նշված հարցերի պարզաբանումը հատկապես կարևորվում է Օրենքով Կառավարությանը պատվիրակված լիազորությանը (այն է՝ հաստատել պետական գաղտնիքի շարքին դասվող տեղեկությունների ցանկը՝ ըստ գերատեսչական պատկանելության) նախագծային դրույթների համապատասխանության գնահատման տեսանկյունից՝ հաշվի առնելով, որ միայն այդ հարցերի պարզաբանման դեպքում հնարավոր կլինի տալ պատշաճ գնահատական:
	Ընդունվել է 


	31. ՀՀ վարչապետի աշխատակազմի արտաքին կապերի վարչություն
	07.11.2023թ.

	
	N 02/10.3/38258-2023

	Նախագիծն աշխատանքային կարգով քննարկվել է ՀՀ արտաքին գործերի նախարարության հետ: Առաջարկվում է նախագծի հավելվածով ներկայացված ցանկի՝ «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» սյունակի 8-րդ (նոր խմբ.՝ կետ 9), 12-րդ (նոր խմբ.՝ կետ 13), 41-րդ (նոր խմբ.՝ կետ 42) և 44-րդ (նոր խմբ.՝ կետ 45) կետերում, նախագծով ներկայացված մարմինների թվում, ավելացնել նաև ՀՀ արտաքին գործերի նախարարությունը՝ հետևյալ հիմնավորումներով. 
Կետ 8 (նոր խմբ.՝ կետ 9). Քանի որ նշված տեղեկությունները ենթակա են կատարման ՀՀ միջազգային պարտավորությունների շրջանակում, հետևաբար ԱԳՆ-ին նշված տեղեկությունները տնօրինելու լիազորություններով օժտված պետական մարմինների շարքում դասելը պարտադիր է՝ հաշվի առնելով արտաքին գործերի բնագավառում Արտաքին գործերի նախարարության լիազորությունները:
	Չի ընդունվել
Նախագծի 9-րդ կետում նախատեսված է բացառություն նշված տեղեկությունները ՀՀ միջազգային պարտավորությունների համաձայն հրապարակելու վերաբերյալ: Այլ դեպքերում, այդ տեղեկությունները ԱԳՆ կփոխանցվեն նշված կետի 3-րդ սյունակում նշված մարմինների կողմից:

	Կետ 12 (նոր խմբ.՝ կետ 13). Հայաստանի Հանրապետության տարածքում դաշնակից պետությունների զինված ուժերի թվաքանակի և զինվածության մասին տեղեկություններն ունեն նաև արտաքին քաղաքական բաղադրիչ, ԱԳՆ ուղղակիորեն ներգրավվում է նշված ոլորտում արտաքին գործընկերների հետ բանակցություններում, տրամադրում է քաղաքական նպատակահարմարության վերաբերյալ կարծիք և դիրքորոշում, ուստի նշված գործառույթներն իրակացնելիս ՀՀ ԱԳՆ կողմից տեղեկությունների տիրապետումն անհրաժեշտություն է:
ՀՀ միջազգային պարտավորությունների շրջանակում միջազգային հարթակներում և կազմակերպություններում՝ մասնավորապես ԵԱՀԿ, ՄԱԿ և այլ անվտանգության ուղղվածության կառույցներում տեղի ունեցող հանդիպումներին և քննարկումներին հաճախ մասնակցում են ՀՀ արտաքին գործերի նախարարության ներկայացուցիչները, ուստի ՀՀ ԱԳՆ կողմից ՀՀ զինված ուժերի թվաքանակի և զինվածության մասին տեղեկություններին տիրապետելը նույնպես ունի էական աշխատանքային նշանակություն:
	Չի ընդունվել 
ԱԳՆ-ն չի կարող հանդիսանալ նշված տեղեկությունների ստեղծողը: Այդ տեղեկությունները վերջինիս կփոխանցվեն նշված կետի 3-րդ սյունակում նշված մարմինների կողմից:

	Կետ 41 (նոր խմբ.՝ կետ 42). Իր կողմից ստանձնած միջազգային իրավական պարտավորությունների շրջանակներում ՀՀ արտաքին գործերի նախարարությունը կանոնավոր կերպով ՄԱԿ ԱԽ կողմից տրամադրված ահաբեկչության հետ հնարավոր առնչություն ունեցող և պատժամիջոցների ենթակա անձանց վերաբերյալ թարմացված տեղեկատվությունը փոխանցում է ՀՀ ԱԱԾ և ՀՀ ԿԲ: Ահաբեկչության դեմ պայքարի ոլորտում Հայաստանի Հանրապետությունը, ԱԳՆ համակարգմամբ, համակողմանի փոխգործակցություն է իրականացնում ՄԱԿ մասնագիտացված հաստատությունների և կառույցների, Ինտերպոլի, ԵԱՀԿ, ՀԱՊԿ, ԱՊՀ, Եվրոպայի խորհրդի հետ:
Ուստի ՀՀ ԱԳՆ կողմից նշված տեղեկատվության տիրապետումը ունի էական աշխատանքային նշանակություն:
	Չի ընդունվել
Դրանք չեն վերաբերում ԱԳՆ բուն գործունեությանը և վերջինս չի կարող հանդիսանալ նշված տեղեկությունների ստեղծողը: Այդ տեղեկությունները վերջինիս կփոխանցվեն նշված կետի 3-րդ սյունակում նշված մարմինների կողմից:

	Կետ 44 (նոր խմբ.՝ կետ 45). «ՀՀ արտաքին գործերի նախարարություն» բառերը լրացնելու անհրաժեշտությունը պայմանավորված է պետական սահմանի պահպանության ոլորտում «Պետական սահմանի մասին» օրենքի 28-րդ հոդվածով Արտաքին գործերի նախարարությանը տրված լիազորություններով:
	Չի ընդունվել 
ԱԳՆ-ն չի կարող հանդիսանալ նշված տեղեկությունների ստեղծողը: Այդ տեղեկությունները վերջինիս կփոխանցվեն նշված կետի 3-րդ սյունակում նշված մարմինների կողմից:

	32. ՀՀ անվտանգության խորհրդի գրասենյակ
	07.11.2023թ.

	
	N 02/10.3/38258-2023

	«Անվտանգության խորհրդի կազմավորման և գործունեության մասին» ՀՀ օրենքի 2-րդ հոդվածի 1-ին մասի համաձայն՝ Անվտանգության խորհուրդը, Սահմանադրության 155-րդ հոդվածի 2-րդ մասին համապատասխան, սահմանում է պաշտպանության ոլորտի քաղաքականության հիմնական ուղղությունները: Իսկ նույն հոդվածի 2-րդ մասը սահմանում է, որ Անվտանգության խորհուրդը վարչապետի առաջարկությամբ քննարկում է Հայաստանի Հանրապետության անվտանգությանը, տարածքային ամբողջականությանը և սահմանների անձեռնմխելիությանը վերաբերող հարցեր: 
Հիմք ընդունելով վերոգրյալը՝ կարծում ենք՝ ՀՀ Սահմանադրությամբ Անվտանգության խորհրդին վերապահված լիազորությունները արտացոլված չեն Նախագծում, քանի որ դրա  հավելվածի «Ռազմական բնագավառի տեղեկությունները» վերտառությամբ բաժնում «Պետական գաղտնիք պարունակող տեղեկությունները տնօրինելու լիազորություններով օժտված պետական մարմինները» սյունակում ՀՀ պաշտպանության ոլորտի քաղաքականության հիմնական ուղղությունների, ինչպես նաև ՀՀ անվտանգությանը, տարածքային ամբողջականությանը և սահմանների անձեռնմխելիությանը վերաբերող տողերում «Անվտանգության խորհուրդ» բառերը բացակայում են, փոխարենը դրանք նախատեսված են միայն «Արտաքին հարաբերությունների բնագավառի տեղեկությունները» վերտառությամբ բաժնի 16-րդ կետում։
Վերոնշյալի համատեքստում, կարծում ենք, Նախագիծը լրացուցիչ քննարկման կարիք ունի:  
	Ընդունվել է



